
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ  ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	Ձեր 13.08.2025թ. N ՆՄ//22673-2025 գրությամբ ներկայացված՝ ««Հայաստանի Հանրապետության 2025 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը․
Նախագծով առաջարկվում է 1068 ծրագրի 12004. Դրամական աջակցություն ընտանիքում 3 և ավելի երեխա ունեցող ընտանիքներին միջոցառման տնտեսումների հաշվին 499.0 մլն դրամ վերաբաշխել 1088 ծրագրի «12024. Անհուսալի վարկային դասով դասակարգված վարկային պարտավորություն(ներ) ունեցող աշխատաշուկայից (ֆորմալ զբաղվածությունից) դուրս մնացած կամ մասնակի ֆորմալ զբաղվածություն ունեցող անձանց աջակցություն» միջոցառմանը՝ անհուսալի վարկեր ունեցող անձանց տնտեսական ակտիվության խթանման միջոցառման շարունակականությունը 2025 թվականի օգոստոս, սեպտեմբեր և հոկտեմբեր ամիսներին ապահովելու նպատակով։
Այս կապակցությամբ հայտնում ենք, որ ՀՀ կառավարության 12.12.2024թ. N 1990-Լ որոշման ընդունումը պայմանավորված է եղել աշխատաշուկայից (ֆորմալ զբաղվածությունից) դուրս մնացած, կամ մասնակի ֆորմալ զբաղվածություն ունեցողներին տնտեսական ակտիվ դաշտ վերադարձնելու անհրաժեշտությամբ՝ աջակցությունը նախատեսելով իրականացնել հարկային եկամուտների հաշվին, քանի որ ակնկալվում էր նաև հարկային եկամուտների ավելացում:
Հետագայում, 2025թ-ի տարեսկզբից և ծրագրի գործարկումից սկսած մինչ օրս ՀՀ կառավարության 06.03.2025թ.-ի N 264-Ն, 23.04.2025թ.-ի N 493-Ն և 24.07.2025թ.-ի N 1027-Ն որոշումների հիման վրա վերաբաշխման միջոցով ծրագրի իրականացման համար հատկացվել է 535.5 մլն դրամ, որից՝ 330.5 մլն դրամը հատկացվել է ՀՀ 2025թ. պետական բյուջեով նախատեսված հարկային եկամուտների և պետական տուրքերի հաշվին, իսկ 205.0 մլն դրամը՝ ՀՀ աշխատանքի և սոցիալական հարցերի նախարարությանը հատկացված միջոցների հաշվին:

Հարկ է նշել նաև, որ ՀՀ կառավարության կողմից ընդունված առաջին երկու՝ N 264-Ն և N 493-Ն որոշումների N 5, N 6 հավելվածներում, որպես արդյունքային չափորոշիչներ, առանձնացված չեն եղել աշխատաշուկայից (ֆորմալ զբաղվածությունից) դուրս մնացած և մասնակի ֆորմալ զբաղվածություն ունեցողների վերաբերյալ տվյալները, իսկ համապատասխան նախագծերի հիմնավորումներում բացակայել են տեղեկությունները՝   N 1990-Լ որոշման ընդունումից հետո ֆորմալ զբաղվածություն ձեռք բերած շահառուների թվաքանակի վերաբերյալ: ՀՀ կառավարության 24.07.2025թ.-ի N 1027-Ն որոշման հավելվածներում արտացոլված է միայն մայիս-հուլիս ամիսների կտրվածքով ֆորմալ զբաղվածություն ձեռք բերածների վերաբերյալ տեղեկությունները՝ 204 շահառու:


Ելնելով վերոգրյալից և նպատակ ունենալով գնահատելու, թե որքանով է իրականացվող միջոցառումը արդյունավետորեն ծառայել իր սկզբնական նպատակին, առաջարկում ենք.
Նախագծի հիմնավորմամբ բացահայտել ծրագրի մեկնարկի պահից սկսած մինչ օրս շահառուների բաշխվածությունն ըստ N 1990-Լ որոշման ընդունման պահին ֆորմալ և ոչ ֆորմալ զբաղվածություն ունեցողների` դրան համապատասխան առանձնացնելով նաև անհրաժեշտ ֆինանսավորման չափերն ըստ եկամուտ-ծախս ավելացման (ֆորմալ զբաղվածություն ձեռք բերած շահառուների դեպքում) կամ ՀՀ պետական բյուջեից ուղղակի ծախսերի ավելացման (որոշման ընդունման պահին ֆորմալ զբաղվածություն ունեցողների դեպքում) հարաբերակցության, ինչպես նաև դրան համապատասխան՝ ձևակերպել Նախագծին կից հավելվածները: 

	







 







  






         


















Ընդունվել  է, հիմնավորումը խմբագրվել է:
Հարկ եմ համարում նշել, որ տարեսկզբից ֆորմալ զբաղվածություն ունեցողների թիվը կազմում է 1148 անձ, այդ թվում 01.01.2025-31.03.2025թթ ժամանակահատվածի համար՝ 655, 01.04.2025-22.04.2025թթ ժամանակահատվածի համար՝ 204 և 01.05.2025-22.07.2025թթ ժամանակահատվածի համար՝ 339 անձ (605+204+339=1148): Համաձայն 23.04.2025թ.-ի N 493-Ն որոշմամբ ցուցանիշ հաստատվել է ֆորմալ զբաղվածություն ձեռք բերած 204 անձ, հետևաբար սույն նախագծով առաջարկում ենք ֆորմալ զբաղվածություն ձեռք բերած 944 անձ, կամ տարսկզբից աճողական ցուցանիշի և հաստատված որոշման ցուցանիշի տարբերությունը:

